Përshëndetje,
AKEP, në vijim të kërkesës tuaj për informacion, ju bëjmë me dije sa më poshtë:
AKEP është institucion i pavarur, që vepron brenda kompetencave ligjore të përcaktuara në ligjin nr. 54/2024 “Për komunikimet elektronike në Republikën e Shqipërisë”. 
[bookmark: _Hlk208228220]Bazuar në pikën 2/c të nenit 3 të ligjit nr. 54/2024, të sipërcituar, AKEP nuk ka kompetencë ligjore të shqyrtojë përmbajtjen e shërbimeve të ofruara nëpërmjet rrjeteve të komunikimeve elektronike dhe shërbimet mbështetëse të tyre, pra AKEP nuk ka kompetencë të shqyrtojë përmbajtjet e faqeve të internetit.
Në zbatim të pikës 2/ç, të nenit 30 të ligjit nr. 54/2024 dhe përcaktimeve të Rregullores së AKEP nr. 47 datë 26.10.2017 “Për zbatimin e regjimit të Autorizimit të Përgjithshëm”, çdo operator/sipërmarrës që ofron shërbime/rrjete të komunikimeve elektronike sipas regjimit të autorizimit të përgjithshëm, duhet të respektojë kufizimet e transmetimeve të përcaktuara me përmbajtje të paligjshme ose të dëmshme, nga organet kompetente të parashikuara në legjislacionin respektiv.
Në zbatim të sa më sipër, AKEP bashkëpunon me institucionet ligjzbatuese të Republikes së Shqipërisë të cilët identifikojnë dhe percjellin pranë AKEP, kërkesat për bllokim të aksesit në domaine të cilët rezultojnë me përmbajtje të paligjshme dhe të dëmshme.
Lidhur me platformat objekt ankese, bëjmë me dije se AKEP, pasi ka administruar kërkesën e AKSK për bllokimin e domain të platformave XUEXA, TXEX dhe Grokrexddu, ka njoftuar menjëherë sipërmarrësit e komunikimeve elektronike që mundësojnë ofrimin e shërbimit internet (ISP), duke i kërkuar mbylljen e menjëhershme të URL-ve të dërguara nga AKSK. 
Ndërkohë sa i takon mbrojtjes së të dhënave të qytetarëve, informojmë se bazuar në ligjin Nr. 124/2024 “Për mbrojtjen e të dhënave personale”, ngarkohet Komisioneri për të Drejtën e Informimit dhe Mbrojtjen e të Dhënave Personale, për monitorimin e mbikëqyrjen e të drejtës për mbrojtjen e të dhënave personale dhe që vepron në përputhje me këtë ligj.
Faleminderit,

